
Красуй, Мастоўшчына! 

Красуй, Мастоўшчына, святая, хлебасольная! 

Час надышоў пасвяткаваць ужо. 

На працу і на спевы людзі здольныя, 

Мы звычай нашых продкаў беражом. 

Гасцей вітаем белымі абрусамі, 

Спадар хлеб-соль паважна дастае, 

І кожны, хто сябруе з беларусамі, 

Спакон вякоў нам ганьбы не дае. 

Тут старажытны куфар адчыняецца – 

Скарбонка знакамітая ў нас! 

Сядайце, госці, свята пачынаецца, 

“Кадрыляй Котчынскай” мы прывітаем вас! 

“Кадрыля” тут, “Лявоніха”, “Лябедзікі”, 

Традыцыі мы ўмеем шанаваць. 

Збірайцеся, кумы, сваты, суседзейкі, 

Мы будзем разам сёння святкаваць! 

Нашчадкаў мы адорым шчодрай спадчынай, - 

Мастоўшчына багатаю слыве. 

Хай блаславёны будуць песняй матчынай, 

Бацькоўскім хлебам, шчодрым, як сусвет. 

Каштоўнасці мінулыя, сучасныя, 

Я праз жыццё ў сэрцы пранясу. 

Дай Бог нам неба мірнага і яснага, 

Красуй, мая Мастоўшчына, красуй! 


